پھلوں اور سبزیوں کی برآمد
Regulatory Procedure for Export of Horticulture from Pakistan.

کا
قانونی طریقہ کار
پھل دار اجناس کی  برآمدات کا قانونی طریقہ کار
تعارف: انسانی زندگی پر پھل دار اجناس کی اہمیت عیاں ہے، فصلیں انسانی غذا کو متوازن رکھنے کے ساتھ ساتھ غذائیت اور توانائی سے بھرپور نمکیات اور وٹامن بھ مہیا کرتی ہیں۔ یہ صرف غذائیت ہی نہیں دیتی بلکہ صحت اور توانائی بھی بخشتی ہیں۔ فصلیں غذا کے  سپلیمنٹ اور محفوظ غذا کے طور پر استعمال ہوتی ہیں یہ فصلیں غذائیت کی کمی کو پورا کرنے اور غذائیت کی کمی کی وجہ سے پیدا ہونے والی بیماریاں جیسے رات کو نظر نہ آنا، اینیمیا، گلہڑ، کیلشیم کی کمی  جس سے جسم پر سفید داغ کا ہونا وغیرہ کو کم کرنے میں بھی  مددگار ہوتی ہے۔
دنیا کے نقشہ پرہمارے ملک  کا انتہائی اہم محل وقوع ہماری پھل دار فصلوں اور پھل دار  اجناس کی برآمد میں اضافہ کا باعث ہے۔ دنیا میں پھل دار اجناس کے صارف کی تعداد پچھلے بیس سالوں میں بڑھی ہے اس کی وجہ آبادی میں  اضافہ، شہروں میں آبادکاری اور آمدنی میں  اضافہ ہے۔ اس نے غریب کسان کو آمادہ کیا کہ وہ زیادہ پھل دار باغات لگائے اور اپنی آمدن میں اضافہ کرے اس کے علاوہ باغات اور پھل دار اجناس کسانوں اور مقامی آبادی کی غذائیت کی کمی کو پورا کرتی ہیں۔
یہ تصور کیا گیا ہے کہ پھل دار اجناس کی طلب مسلسل بڑھ رہی ہے لہٰذا حکومت اور اس شعبہ سے منسلک پرائیویٹ اداروں کو چاہئے کہ پھل دار اجناس برآمد کرنے والے کسانوں کو رہنمائی مہیا کریں۔ بنیادی طور پر پھل دار اجناس کی مناسب پیداوار پائیدار ترقی کے لئے اہم ہے۔ اس کے لئے ہمیں پھل دار اجناس کی پیداوار کو بین الاقوامی معیار کے مطابق کرنے کے ساتھ ساتھ بہتر سے بہتر جراثیم کش ادویات کا استعمال کرنا ہو گا اس کے ساتھ بہترین زرعی سرگرمیوں کو فروغ دینے کے علاوہ اداروں، انسانی وسائل اور افرادی قوت بھی  مضبوط کرنا ہو گا۔ جہاں تک پھل دار اجناس کی برآمدات کا تعلق ہے تو اس مقصد کے لئے تمام پھل دار اجناس کو خاص مدت کے لئے مخصوص جگہ میں رکھا جاتا ہے اور پھر ضروری ٹیسٹ کرنے کے بعد برآمد کی اجازت دی جاتی ہے۔ پاکستان کی پھل دار اجناس کی مشرقی وسطی اور افغانستان میں کافی طلب ہے لیکن یہ گورنمنٹ کی پالیسیوں کی تابع ہے عموماً گورنمنٹ کی طرف سے پابندیاں عائد ہوتی رہتی ہیں۔
 ۲۔
ہارٹیکلچر کیا ہوتا ہے؟
ہارٹی بزنس: پھل، سبزیاں ، پھول اور بیج کے بونے سے پیدا ہونے والی  خوراک کے بننے کے مختلف مراحل سے برآمدات تک کے  کاروبار کو ہارٹی بزنس کہتے ہیں یہ کاروبار 2بنیادی حصوں میں تقسیم کیا جا سکتا ہے۔
۔
 پھل دار افزائش کی فصلیں (کٹائی سے قبل)
۔
 معیار اورقیمت کی بڑھوتی اور سرگرمیاں ( عوامل و پراسیسنگ)
ہارٹی کلچرل فصلیں اور پھل دار فصلیں:
فصل کی کٹائی سے قبل ہارٹی بزنس کو پھل دار اجناس یا ہارٹی کلچرل کراپ کہا  جاتا ہے ہارٹی کلچر میں پھل سبزیاں، سجاوٹی پھول جھاڑیاں اور درخت شامل ہیں۔ پھل دار فصلوں کی قیمت زیادہ ہوتی ہے اور کم علاقہ میں زیادہ آمدن دیتی ہیں۔ یہ زیادہ قیمت والی فصلیں طلب کرتی ہیں۔
ہارٹی کلچر کی  چار بنیادی شاخیں درج ذیل ہیں:
۱۔
پومولوجی یا پھل کی پیداوار: پاکستان دنیا کے ان چند ممالک میں شامل ہے جس کے سال میں چار موسم ہوتے ہیں۔ اس کی زمین تمام پھلوں کے لئے زرخیز ہے۔ ایک سال کے دوران 28 قسم سے زیادہ پھل اگتے ہیں۔ پاکستان جغرافیائی لحاظ سے دنیا کے نقشے میں ایک ممتاز مقام رکھتا ہے۔ تمام تازہ پھلوں کی برآمد میں  پاکستان کی پھلوں کی روایتی منڈی مشرق وسطیٰ کے ممالک، ایران، افغانستان، اور ابھرتی ہوئی منڈیاں جیسا کہ چائنہ اور وسطیٰ ایشیا کے ممالک شامل ہیں۔ ان ممالک کے ساتھ ساتھ بڑی مانگ اور قیمت دینے والی منڈیاں اور مقابلہ کی منڈیاں جیسے یورپ اور دیگر مشرقی ممالک انتہائی اہمیت کے حامل ہیں۔ پاکستان کے اہم برآمدی پھل اقام، کینو، مالٹا، کھجور، کیلا اور سیب ہیں۔ 
۲۔
اولیری کلچر یا سبزیوں کی پیداوار: پاکستان 30 سے زائد اقسام کی سبزیاں پیدا کرتا ہے اس شعبہ میں  ملکی طلب پورا کرنے کے بعد برآمدات کی کافی گنجائش ہے۔ جدید سرنگوں میں  سبزیوں کی اگائی کی وجہ سے اس شعبہ میں اب موسمی سبزیاں غیر موافق موسم میں بھی دستیاب ہوتی ہیں۔ اس طرح اگائی گئی سبزیاں کسانوں کے لئے کافی منافع بخش ہوتی ہیں۔ حکومت پیاز اور آلو کی پیداوار میں کافی دلچسپی لے رہی ہے کیونکہ ملکی طلب کو پورا کرنے کے بعد پیاز اور آلو برآمد کر کے اچھا زرمبادلہ کمایا جا سکتا ہے۔
۳۔
فلوریکلچر یا پھولوں کی پیداوار /افزائش: پاکستان میں پھولوں کی پیداوار اتنی نہیں ہو رہی جتنا کہ یہاں کا موسم اجازت دیتا ہے لیکن اس کے  باوجود اگائے جانے والے پھولوں کی مقامی طلب کافی کم ہے اس کے برعکس ترقی  یافتہ ممالک میں گلاب، جاسمین، ٹیولپ، میری گولڈ وغیرہ روایتی طور پر گھروں کی سجاوٹ اور مختلف تقریبات میں استعمال کئے جاتے ہیں۔ مقامی لوگ زیادہ تر اس کی  خرید تہواروں پر کرتے ہیں۔ پھولوں کی برآمد پورپی ممالک میں خصوصاً ویلنٹائن ڈے پر بہت بڑھ جاتی ہی۔ بلوچستان اور خیبر پختونخواہ کے پہاری خطے غیر مناسب موسم کے پھول پیدا  کرنے میں اہم کردار ادا کرتے ہیں جیسا کہ بلب کامس اور کئی نمائشی پودے وغیرہ۔ حال ہی میں پھولوں کی ایسی نئی اقسام اگائی گئیں جن کو چاروں موسم میں اگایا جاتا ہے اس طرح کے پھولوں کی آمدن روایتی پھولوں کی آمدن سے کئی گنا زیادہ ہے۔
۴۔
آرنامنٹل ہارٹی کلچر یا پودوں کا استعمال بحیثیت نمائش /سجاوٹی پودے: زمینی سجاوٹ کے پودوں کی پیداوار، مارکیٹنگ اور دیکھ بھال کو بحیثیت مجموعی نمائشی /سجاوٹی اہتمام کہتے ہیں۔گورنمنٹ کے آزمائشی پراجیکٹس میں یہ شعبہ اب نومودگی کے مرحلہ پر ہے تاہم اس کی طلب امریکہ، یورپ اور دیگر ترقی یافتہ ممالک میں ہونے اور زیادہ منافع دینے کی وجہ سے کاروبار کا فی بڑھا ہے۔
کٹائی کے بعد ہارٹی بزنس: پھل جلد ہی گل سڑ جاتے ہیں ایک اندازے کے مطابق کٹائی کے بعد مارکیٹ تک رسائی کے دوران پھل دار اجناس 20 فی صد تک گل سڑ جاتی ہیں۔ یہ تمام نقصانات روایتی طریقوں سے پھل /سبزیوں کو توڑنا اور ان کو ذخیرہ کرنے کے لئے محفوظ سرد مقام نہ ہونے کی وجہ سے ہوتے ہیں۔ اس لئے یہ  ضروری ہے کہ حکومت پھل کی کٹائی کے بعد سے صارف تک رسائی کے لئے بھرپور اقدامات کرے جس میں کٹائی کے بعد کی سرگرمیاں، ذخیرہ درجہ بندی پالشنگ، پیکنگ اور دیگر امور شامل ہیں۔
۲.۱ 
بڑی کامیابیاں:
ہارٹی کلچر دنیا کو 80 ملین ڈالرز دیتا ہے جس میں پاکستان کا حصہ 150 ملین ڈالرز ہے۔ پاکستان میں صرف 16 فی صد پھل پر کام ہوتا ہے البتہ یہ سرگرمی ہمیں اس بات کی ترغیب دیتی ہے کہ ہم جدہد دور کی تکنیکی کو بروئے کار لاتے ہوئے کم سے کم پھلوں کے ضیاع اور مزید بہتر سے بہتر کوالٹی کی اشیا بنانے اور دنیا کی مارکیٹ تک رسائی کرنے کے لئے بھرپور اقدامات کریں۔پاکستانی پھلوں کی برآمدات 1991 میں 5 فی صد اور 2004 میں 12 فی صد تھی۔ پاکستان کے لئے یورپ اور ایشیا میں پھل دار اجناس کی مارکیٹ کی نشاندہی کی گئی ہے۔ 1990 اور 1991 میں پھلوں کی برآمدات 112000 ٹن جس کی قیمت 935 ملین روپے تھی جو کہ بڑھ کر 414000 ٹن ہو گئی ہے جس کی قیمت 9012 ملین ہے 1992 سے 2007 تک اس کی بڑھوتی تین گنا ہو گئی ہے۔
پھلوں کی فصلیں: اللہ تعالیٰ نے  پاکستان کو بہت سارے پھلوں کی فصلوں سے  نوازا ہے جو کہ پاکستان کی اقتصادی حالت کی بہتری میں اہم کردار ادا کر سکتی ہیں جس میں پھل، سبزیاں، پھول اور سجاوٹی پودے شامل ہیں۔ پچھلی چار دہائی میں پھلوں کے شعبے میں پاکستان نے قابل دید ترقی کی ہے۔ پھلوں کی فصلیں درج ذیل ہیں۔
مالٹا:

کینو، سینورین، ریڈ کلر، مسمی
آم:

لنگڑا، سندری، دوسہری، چونسا، انوراٹول، بیگن پلائی۔
گریب فروٹ:
بغیر بیج والا مارش شیسبلز
سیب ناشپاتی:
انگور:
آڑو:
آلمنڈ:
کیلا:
بیر:
جامن:
پیر:
فالسہ:
تیمرند:
اخروٹ :وغیرہ
کوالٹی معیار کے ضامن: پھل دار اجناس کی صنعت جو کہ زرعی شعبہ کی ایک بڑی شاخ ہے کبھی خدشات اور کبھی امیدیں اجاگر کرتی ہے۔ پچھلے پانچ سالوں سے اس کی برآمد میں 15 فی صد سالانہ اضافہ ہو رہا ہے لیکن پیداوار کے  معیار کا مقابلہ بھی بڑھ رہا ہے ماہرین کہتے ہیں کہ اگر اس مقابلہ کی  طرف خاطرخواہ توجہ نہ دی گئی تو اس سمت میں  ترقی اس طرح نہ ہو گی جس کی ہم توقع کر رہے ہیں کیونکہ بین الاقوامی مانگ کوالٹی یعنی معیار کے معاملہ میں بڑی حساس ہے۔
دنیا کے خریدار پیداواری ملکوں کو اس بات کی ترغیب دیتے ہیں کہ وہ بین الاقوامی تجارت میں صرف اسی وقت حصہ دار ہو سکتے ہیں جب وہ بین الاقوامی معیارات کا  ملکی سطح پر پیداوار کے وقت خیال رکھیں۔ ان میں کوالٹی کے معیار کے مطابق فصلوں کی اگائی سے لے کر صارف تک پہنچائی کے  دوران کے عمل میں ماحول کا خاص خیال، فضلات کا صحیح ٹھکانے پر لگانا،بہترین زرعی سرگرمیاں اور ماحول دوست جراثیم کش ادویہ کا استعمال کرنا شامل ہے۔
بین الاقوامی خریدار چاہتے ہیں کہ تمام امور میں بین الاقوامی قوانین جیسا  کہ haccp,gap گلوبل ایکشن پلاٹ برٹش ریئیل کنسورشیم brc کو قابل عمل بنایا جائے تاکہ زیادہ سے زیادہ فضلات کو ٹھکانے لگانے کی  نگرانی ہو سکے۔ بدقسمتی سے پھلوں کی مصنوعات کی زیادہ تر توجہ پیداوار کی بڑھوتی ہے نہ کہ کوالٹی پر۔ ملکی پیداوار 16 ملین ٹن ہے جس میں 46 فی صد پھل اور 54 فی صد سبزیاں جس کی قیمت 2 ملین  ڈالرز بنتی ہے لیکن معیار کے مطابق نہ ہونے کی وجہ سے ہم صرف 237 ملین ڈالرز کا پھل اور سبزیاں برآمد کرتے ہیں تاہم 15 فی صد سالانہ شرح کے ساتھ برآمدات میں اضافہ ایک نیک شگون ہے لیکن بین الاقوامی معیار کو مدنظر رکھنا ہو گا ورنہ روز بروز برآمداات میں کمی آئے گی اور آنے والے پانچ سال بڑے بھیانک ہو ں گے۔ بین الاقوامی منڈیاں معیار کا خاص خیال رکھتی ہیں۔ تازہ مثال یہ ہے کہ روس نے 200 چیزوں پر پابندی عائد کر دی تھی اسی طرح یورپی یونین کے ممالک میں بھی بہت سختی ہو گئی ہے ایران نے کینو پر سخت پابندی عائد کر دی تھی۔ کسان اپنی چیزوں کی مصنوعات بنانے کے لئے امداد کے لئے عموماً حکومت اور بڑے سرمایہ داروں کی طرف دیکھتا ہے لیکن اسے چاہئے کہ وہ مقامی طور پر ایسیپیڈ ادارے کو وہ گلوبل ایکشن پلان کے مطابق آجائے Haccp کے اصولوں کے مطابق پراسیسنگ پلانٹ کولڈ اسٹوریج غرض یہ کہ تمام ضروری امور کو نبھانے کے لئے بین الاقوامی معیار کے مطابق پیداوار صارف تک پہنچانے کا بندوبست مقامی سطح پر کرنا ضروری ہے تاکہ اعتماد بحال ہو اور حکومت اس کی معاون و ضامن ہو اور پائیدار بنیادوں پر تمام سرگرمیاں ہوں۔ پاکستان میں پھلوں کی برآمدات اس وقت نہیں بڑھے گی جب تک ایک مربوط نظام وضع نہیں ہو گاا۔ ہر ایک شعبہ کا دوسرے شعبہ سے رابطہ ہو حکومت اپنی اجناس کے لئے یورپ وسط ایشیا میں مارکیٹ پیدا کرے اور کینیڈا، چائنا کی مارکیٹ کی طلب کی نشاندہی کرے۔ یہ بھی یاد رہے کہ اجناس کی کسان سے لے کر صارف تک رسائی بہت ضروری ہے۔
تجارتی بنیادوں پر معیار کو کنٹرول کرنے کے رہنما اصول درج ذیل ہیں:۔
۳.۱ 
پیداوارکی نشاندہی: 
تمام معیار کہتے ہیں کہ برآمدات کی دستاویزات میں واضح طو پر پیداوار اجناس کی ورائٹی، قسم اور دوسری معلومات ہونی چاہئیں۔
۳.۲
 کوالٹی معلومات:
معیار کا مقصد ہوتا ہے کہ اجناس کی کوالٹی کے متعلق مکمل معلومات فراہم کرنا۔ برآمدا اور درآمد مرحلہ، پراسیسنگ، پیکٹ کے اوپر واضح طور پر کوالٹی کا لکھا ہونا اعلیٰ معیار کی ضمانت دیتا ہے۔
کم از کم ضروریات:
تمام پھلوں، سبزیوں کو کم از کم درج ذیل خصوصیات کا حامل ہونا چاہئے۔
۔
صحت مند، تازہ، مضبوط (جراثیم سے پاک)
۔
کسی بھی توڑ پھوڑ سے پاک، جس سے اس کو نقصان پہنچ سکتا ہے، جیسا کہ دھند اور گنجائش سے زیادہ پیک کرنے سے 
۔
کسی بھی بیرونی میٹریل سے پاک ہو
۔
نمی سے پاک ہو
۔
غیر معیاری رنگوں سے پاک ہو
۔
بیماری بدبو سے پاک ہو
رنگائی:
 پھلوں پر رنگائی نارمل اور 1/3 حصہ پرہونا چاہئے اور اسے ایسا ہونا چاہئے کہ جب وہ اپنی منزل مقصود پر پہنچے تو اپنے اصل رنگ میں ہو اور اس کے لئے پھل توڑے وقت پیکنگ اور منزل تک پہنچنے کے فاصلے کا وقت دھیان میں رکھنا ہو گا اس عمل کو ایسا ہونا چاہئے کہ پھل جس ملک بھی جا رہا ہو اس ملک کے لئے قابل قبول ہو اور پھل کچے توڑتے وقت، ڈبوں میں ڈالے جائےں کہ وہ مقررہ منزل تک اپنی تازکی، شکل اور ذائقہ برقرار رکھ سکیں۔
ہم شکل /ہم سائز:
 تمام پھل جب ایک پیکٹ میں بند ہوں تو وہ ایک سائز اور شکل کے ہونا چاہیں ان کا فرق  بین الاقوامی معیار کے مطابق صرف 5 فی صد ہونا چاہئے۔
حد برداشت:
 کسی بھی پیکٹ یا پیکج میں 5 فی صد تک بدنما، کم سائز یا بہتر کوالٹی کا نہ ہونا قابل برداشت عمل ہو گا اور اس سے زیادہ کی اجازت نہیں ہے۔
۳.۴
 پیش کرنے کے متعلق قوائد:
(۱ ) 
مادی پیداوار میں  پیکج میں درج شدہ ورائٹی اور نسل ہی کے پھل ہونے چاہئیں کیونکہ اس سے پکنے والے پھل کے وقت کا تعین کرنا آسان ہوتا ہے کینو اور سیب ایک ہی جیسے وقت میں پکے ہوئے ہوں۔
(۲ ) پیکیجنگ:
 پھلوں کو سخت کارٹن والے کاغذ میں پیک کرنا چاہئے یا پھر درآمد کرنے والے کی خواہش کے مطابق۔ اس کی گنجائش 10،8،6 اور 13 کلوگرام کے مطابق ہو۔ اسے ایسا پیک ہونا چاہئے کہ اسے اتارتے چڑھاتے وقت اور صارف تک پہنچنے تک کوئی نقصان نہ ہو۔
(۳ ) کمپنی کا نام:
پیکٹ کے اوپر واضح طور پر ملک کا نام، ٹریڈ مارک، اجناس نسل وزن اور نام اور بیچنے والے کا نام درج ہونا ضروری ہے، بیچنے والے کو خریدنے والے کانام اس کے علاوہ دیگر معلومات جیسا کہ اجزا ڈبے کی پیک ہونے کی تاریخ، معیار، غذائیت کی مقدار، کاد سے یا کھاد کے بغیر پیداوار اور دیگر معلومات وغیرہ طبع شدہ واضح اور صاف صاف واٹر پروف سیاہی سے لکھنا چاہئے۔ واضح رہے کہ haccp سے سند یافتہ اشیا کی حوصلہ افزائی کی جاتی ہے۔
پودے کی حفاظت:
پودے کو کیڑے مکوڑے (جراثیم) بیماریوں اور غیر ضروری جھاڑیوں سے بچانے سے پودے کی فی ایکڑ حاصل بڑھتی ہے۔ بغیر موثر بچائو کے فصلیں وہ فائدہ نہیں دے سکتی جتنا کہ ان پر خرچ کیا جاتا ہے۔ اس ضمن میں ضروری ہے کہ کسان کو پودے کے بچائو کے حوالے سے ضروری سہولیات جیسا کہ سروے، پودے کے لئے  ماحول دوست ہوائی زمینی زرعی اور جراثیم کش ادویات ان کا بہتر استعمال پیداواری صلاحیت میں اضافہ دوبارہ پیکنگ اشاعت اور دیگر مدد فراہم کی جائے۔
پودے کو بیرومی طفیلیوں سے نجات کو پلانٹ کورنٹائن کہتے ہیں، جب پودے بوئے جاتے ہیں تو اس وقت فصلوں کو تمام بیرونی طفیلیوں سے پاک کر دیا جاتا ہے جس کے لئے طفیلیوں سے پاک زرعی مواد حاصل کیا جاتا ہے تاکہ فصل ضائع نہ ہو سکے اور پودا درآمد کنندہ تک محفوظ پہنچ سکے۔ پلانٹ کورنٹائن کا کام باقاعدہ پلانٹ پروٹیکشن کا شعبہ کرتا ہے جس کی ایک قانونی حیثیت ہے اس کی ادارتی تربیت بین الاقوامی پلانٹ پروٹیکشن کنونشن 1997 کے آرٹیکل viکے مطابق ہے اس کا ہیڈ کوارٹر کراچی میں ہے اس کے ذیلی دفاتر ساحلی پورٹ، ائیرپورٹ، خشک پورٹ اور بارڈر کی سہولیات کے لئے بنائے گئے ہیں جس میں باقاعدہ عملہ اور آلات ہیں۔ اس محکمہ کو پودوں اور اجناس کی تجارت کے لئے بنایا گیا ہے۔
چیزوں کا جہاز پر چڑھانے سے قبل معائنہ:
زرعی جراثیم کش ادویات کے معیار کو جانچنے کے لئے پلانٹ آرڈر 1997 کے مطابق پلانٹ پروٹیکشن ڈیمارٹمنٹ نے چیزوں کو جہاز پر چڑھانے سے قبل معائنہ کا عمل شروع کر رکھا ہے اس کا مقصد زرعی ادویات جراثیم کش ادویہ کا معیار برقرار رکھنا ہے یہ صرف جراثیم کش ادویہ کے معیار کو معلوم کرنے کا عمل ہے۔
ہارٹی کلچر کی برآمدات: کوئی بھی کمپنی شخص اور ادارہ کو اگر وزارت زراعت نے این او سی جاری کیا ہو تو وہ ہارٹی کلچر کی مصنوعات کی برآمدات کر سکتا ہے شروع میں تمام پھل دار فصلوں اور جناس کورنٹائن ٹیسٹ کے لئے رکھا جاتا ہے اور پھر ایک سرٹیفکیٹ جاری کیا جاتا ہے اور یوں برآمد کی جا سکتی ہے۔
برآمدات کی مارکیٹ: 
پاکستان جغرافیائی لحاظ سے مشرق وسطیٰ اور جنوب مشرق ایشیا کے نزدیک ہے یہ دونوں خطے اپنی  ہارٹی کلچر مصنوعات نہیں رکھتے اس لئے یہ پھل دار اجناس دوسرے ممالک سے درآمد کرتے ہیں دنیا کے بیشتر ممالک میں ہارٹی کلچر کی صنعت کو بہت سی اضافی سہولیات اور رعایت دی گئ ہیں، wto کی وضع کردہ رعایت میں کمی کی وجہ سے مقامی کسان کے پاس اب بہتر مواقع ہیں تاکہ وہ مقابلہ کر سکیں۔
فصلوں کی برآمدات میں رکاوٹیں:
برآمدات میں رکاوٹیں:
 فصلوں کی  کٹائی کے وقت فصلوں میں موجود طفیلے جراثیم فنجائی و دیگر نقصان دہ کیڑے موجود ہوتے ہیں جو فصلوں کو نقصان پہنچاتے ہیں اس کو ختم کرنے کے لئے جراثیم کش ادویات پر بین الاقوامی پابندیاں ہیں جس کی وجہ سے باقاعدہ سرٹیفکیٹس جاری ہونے کے بعد ہی فصلیں برآمد کی جا سکتی ہیں، مختلف اقسام کے پھلوں کے لئے کورنٹائن، مدت اور فیس مختلف ہوتی ہے۔
برآمدات کی کمی کی بنادی وجوہات:
۔
بیماری سے پاک علاقہ کا نہ ہونا
۔
 باقاعدہ قانون و قواعد کا نہ ہونا
۔
جدید لیبارٹریز اور ویلیو ایڈیشن کا فقدان
۔
کورنٹائن طریقہ کار کے لوازمات جو فاخواندہ کسانوں کے لئے الجھن کا باعث ہیں۔
۵.۳
کٹائی کے بعد کے مسائل:
کٹائی کے بعد سے صارف تک پہنچائی کا بین الاقوامی معیار کا نہ ہونا اس صنعت کے خاطر خواہ نتائج کے نہ ہونے کی ذمہ دارہے اور تقریباً 30 سے 40 فی صد نقصان کی ذمہ دار ہے ایکسپورٹ ڈیویلپمنٹ فنڈ نے اس نقصان کو کم کرنے کے لئے ملک میں دوایریڈیشن کارخانے لگانے کی منظوری دی ہے جس میں سے ایک لاہور اور دوسرا کراچی میں ہوگا۔ یہ پاکستان ہارٹی کلچر ڈیویلپمنٹ اینڈ ایکسپورٹ کمپنی اور اٹامک انرجی کمیشن کی مشترکہ کاوش ہو گا جس کا کام پھل دار اجناس کو گاماشعاعوں سے گزارا جائے گا جس میں چاول، گندم، دلیا، پھل، سبزیاں اور مصالحہ جات وغیرہ شامل ہیں۔
ایکسپورٹ یعنی برآمد کرنے کے لئے طریقہ کار:
۱۔
اپنی کمپنی کو رجسٹرڈ کروائیں این ٹی این  نمبر اور سیلز ٹیکس سرٹیفکیٹس حاصل کریں
۲۔
اپنا یا اپنی کمپنی کا بینک اکائونٹ کھولیں
۳۔
متعلقہ ایسوسی ایشن یا چیمبر آف کامرس کے ساتھ رجسٹرڈ ہوں
۴۔
کسی ایک قسم کا برآمد کرنے کے لئے انتخاب کریں۔
۵۔
برآمد کرنے کی مارکیٹ کی نشاندہی کریں
۶۔
متعلقہ ملک جس میں برآمد کرنا ہو تو اس بابت مکمل تحقیق کریں کہ مارکیٹ کا سائز، قیمت کی گنجائش اور درآمد کرنے کے قوانین کیا ہیں۔
۷۔
اپنی قیمت دیں جس میں پیکنگ کی قیمت، انشورنس ایجنٹ، کمیشن، دستاویزات کی فیسیں، مارکیٹنگ، ٹرانسپورٹیشن کے چارجز اور برآمدی ڈیوٹی شامل ہوں
۸۔
پیکنگ کو مضبوط اور درآمدی ملک کی ڈیمانڈ کے مطابق ہونا چاہئے۔
۹۔
ٹرانسپورٹیشن کے لئے ہوئی جہاز، بحری جہاز، زمینی رستے کا انتخاب ضروری ہے۔
۱۰۔
جہاز میں لادنے اور اتارنے کے بعد، مالی تعاون کی سہولیات حاصل ہونی چاہئیں۔
۱۱۔
اگر خوانخواستہ کوئی ناگہانی نقصان ہو تو  اس کے لئے انشورنس کی سہولت حاصل ہونی چاہئے۔
۱۲۔
درآمدی ملکی کمپنی کے ساتھ معاہدہ پر دستخط کرنا چاہئے جس میں مال کی مکمل تفصیل یونٹ، قیمت، کمپنی کا پورا نام، مکمل تعداد اور کیسے پہنچانا ہے کا ذکر موجود ہو۔ یہ بھی کہ مال fob,clf کرنسی نقد ادائیگی یا کریڈت کارڈز کے  ذریعے نقد دستاویزات کے بدلے لیٹر آف کریڈٹ کے ذریعے سے بھیجا جا رہا ہے وغیرہ وغیرہ
۱۳۔
پلانٹ کورنٹائن ڈیپارٹمنٹ کا سرٹیفکیٹ
۱۴۔
شپنگ دستاویزات بنائی جائیں
۱۵۔
بھیجنے والی کمپنی کا انتخاب کریں
۱۶۔
مال مذکورہ کی ترسیل کا اہتمام کریں
۱۷۔
۱۴ دن کے اندر اندر مکمل شماریات متعلقہ بینک جس کے ذریعہ ٹرانزیکشن ہونی ہے کہ فراہم کریں۔
۱۸۔
فارم e جس کی چار کاپیاں ہوں گی ایک کاپنی کسٹم حکام کے پاس برآمد کرتے وقت رکھنا ہو گی 2 کاپیاں اسٹیٹ بینک کے پاس ایک کاپی برآمد کنندہ کے پاس ہو گی۔
۵.۴
معاہدہ کو دستخط کرنا:
جب برآمد کنندہ اور درآمد کنندہ کے مابین اجناس کی قیمتوں پر رضا مندی ہو جائے تو باقاعدہ ایک معاہدہ فریقین کے مابین ہو گا جس پر پابندی دونوں فریقین پر لازم ہو گی۔ اس میں مندرجہ ذیل کا ذکر ہو گا:۔
۔
برآمد کنندہ کا نام
۔
درآمد کنندہ کا نام
۔
ہارٹی کلچر فصل کی جنس /مصنوعات کی تفصیل
۔
فی یونٹ قیمت
۔
ادائیگی کا طریقہ کار
اجناس کی ترسیل کی شرائط (clf,cnf,fob) بین الاقوامی تجارتی طریقہ:
یہ شق مصنوعات کی ترسیل بیچنے والے سے خریدار تک جن شرائط کے مطابق پہنچتی ہیں سے متعلق ہے اس میں مصنوعاات کا اٹھانا اور اس بات کا ذکر ہے کہ امپورٹ، ایکسپورٹ کی کلیئرنس کا ذمہ دار کون ہو گا اور کس مرحلہ پر کس طریق کی کیا ذمہ داری ہو گی یہ انکوٹرم بین الاقوامی تجارتی جغرافیائی حدودد کی تعین سے متعلق ہوتی ہیں نہ کہ مصنوعاات کے خرید فروخت کنندگان سے متعلق۔
جب برآمدکنندہ مصنوعات برآمد کرنے کے خواہاں ہوتا ہے تو اس کی قیمت مقرر کرتا ہے اور درآمد کنندہ، برآمدکنندہ کے مابین شرائط کے بعد معاہدہ پر دستخط کرتے ہیں اور ساتھ ہی یہ بات بھی طے ہوتی ہے کہ کس طرح مصنوعات کی تسیل ہو گی۔
خریدنے والا سمندر پار بیٹھ کر اس بات پر راضی نہیں ہوتا ہے کہ وہ آپ کے ملک کے ٹیکس وغہرہ دے گا ۔ وہ fob کی بنیاد پر ٹیکس سے پاک اجناس کی ترسیل چاہتا ہے اس کا مطلب ہے کہ طلب کی گئی اشیا کی تمام واجب الادا ٹیکس بیچنے والا ادا کرے اور صرف اتارتے وقت برائے نام ٹیکسز خریدنے والا ادا کرے۔ تمام شرائط معاہدے میں  درج ہونی چاہئیں تاکہ نقصان کی صورت میں ذمہ داری کا تعین ہو سکے۔
ادائیگی کی شرائط:
دو قسم کے طریقہ سے ادائیگی کی جاتی ہے ایک بلاواسطہ ادائیگی جس میں پیسے ٹرانسفر ہو جاتے ہیں بغیر کسی قرض کی سہولت کے۔ یہ ادائیگی جہاز میں سامان چڑھانے سے پہلے اور جہاز سے سامان اتارنے کے بعد خریدار تک پہنچانے تک ہو جاتی ہے۔ دوسرا طریقہ لیٹر آف کریڈٹ l/cہے جس میں خریدار کو بینک ایک لیٹر آف کریڈت دیتا ہے جس کی وجہ سے معاہدہ کی تکمیل ہونے پر ادائیگی کر دی جاتی ہے l/c دو قسم کے ہوتے ہیں ایک جگہ پرادائیگی اور دوسری بعد میں ملتوی شدہ ادائیگی l/c ادائیگی یا تو جگہ پر ہونی چاہئے یا پھر کسی آنے والی تاریخ پر۔
۔
ترسیل کا ذریعہ (ہوائی، بری، بحری)
۔
کرنسی کا تعین کہ جس میں لین دین ہو گا
۔
معاہدہ کی تاریخ اور قابل عمل ہونے کی تاریخ
۔
ثالث اگر کوئی ہے
۔
جہاز کی نشانیاں
۵.۵
ضروری دستاویزات:
مصنوعات کی برآمدات کے لئے درج زیل دستاویزات کا ہونا ضروری ہے
۔
انوائس
۔
فارم v-19

۔
فارم v-18
۔
فارم e

۔
جس ملک کی مصنوعات ہیں وہاں کے ملک کی  طرف سے جاری شدہ سرٹیفکیٹ
۔
محکمہ کورنٹائن کی طرف سے مصنوعات کے جاری ہونے کا تصدیقی سرٹیفکیٹ
۵.۶
روانگی کے بعد کی دستاویزات
اس کے بعد بینک کریڈٹ ایڈوائزموصول ہوتی ہے۔ اس سے آپ کو ڈیوٹی ڈرا بیک کی سہولت حاصل کرنے میں مدد ملتی ہے۔ ڈیوٹی ڈرابیک سے مراد ہے وہ ادائیگی ہے جو گورنمنٹ کسی بھی برآمد کنندہ کو اس سے وصول شدہ کسٹمز ڈیوٹی سے ادا کرتی ہے جو اس نے درآمد کنندہ کی حیثیت میں  ادا کی  تھی۔
اس مقصد کے لئے ایف بی آرفیڈرل بورڈ آفرینیو نے خام مال کو درآمد کرتے وقت کچھ محصولات کو معاف کر رکھا ہے۔
ڈیوٹی ڈرابیک کی درخواست دیتے وقت تاجر اپنی درج ذیل دستاویزات کو مکمل اور صحیح رکھے:۔
۱۔
بینک کریڈٹ ایڈوائز (بی سی اے) 
۲۔
بل آف لیڈنگ (پہلی فرسٹ اوریجنل کاپی)
۳۔
ٹرانسپورٹ کی رسید جو کہ ٹرانسپورٹ اتھارٹی کی جاری کردہ ہو
۴۔
کسٹم انوائس جس کی وہ فوٹوکاپیاں بھی ہوں۔
۵۔
پیکنگ کی تفصیل لسٹ جس میں مصنوعات کی قسم اور ورائٹی وغیرہ درج ہوں۔
۶۔
کرنسی کے زرمبادلہ کی شرح کا سرٹیفکیٹ
۷۔
شپنگ بل کی کاپی
۸۔
فارم eکی فوٹو کاپی 
۹۔
مصنوعات کی لیبارٹری ٹیسٹ کی رپورٹ
۱۰۔
آپ کی مصنوعات سے متعلقہ ایس آر او کی فوٹو کاپی۔
۱۱۔
ملکوں کی حدود کی ترسیل کی صورت میں سرٹیفکیٹ
۱۲۔
سیلزٹیکس ریٹرن
